Врз основа на член 36 од Законот за локалната самоуправа (“Службен весник на Република Македонија“ бр. 5/02) и член 10 став 1 точка 7 од Законот за градот Скопје (“Службен Весник на Република Македонија бр.55/04 и бр.158/11), Советот на Град Скопје на продолжението на дваесет и втората седница, одржано на 28 декември 2022 година, донесе

ПРОГРАМА

за активностите во областа на спортот и младите во град Скопје, 

за  2023 година
I. ВОВЕД

Според Законот за Градот Скопје, член 10, во делот на надлежностите на Град Скопје, под точка 7, предвидено е:

Обезбедување услови за развој на квалитетен спорт во градот Скопје;
Организирање, поттикнување и помагање спортски манифестации и приредби од значење за градот Скопје и

Изградба и одржување на спортски објекти од значење за градот Скопје. 

Оваа Програма, исто така е изработена согласно Законот за локалната самоуправа, Законот за младинско учество и младински политики и Законот за еднакви можности на жените и мажите. 
Спортот во градот Скопје има традиција, остварени вредности, изградени објекти, традиционални спортски манифестации, стручни кадри и секако граѓани кои го сакаат и го почитуваат спортот.

Градот Скопје како посебна единица на локалната самоуправа и десетте општини на подрачјето на градот, развојот на спортот може да го постигнат само со неделивост на спортот и негово поттикнување на целата своја територија во соработка со општините на подрачјето на градот Скопје, како и почитување на принципите на родовата еднаквост.
Со Програмата за финансирање на манифестации, натпревари, турнири и спортски настани од особен интерес за Град Скопје, и сите активности од областа на спортот и младите на Град Скопје за 2023 година, се утврдуваат целите, активностите и висината на средствата за нивно финансирање во Буџетот на Град Скопје, каде е предвидено и подеднакво финансирање на спортски активности на мажите и жените, момчињата и девојчињата.
Програмата ги дефинира  целите на спортската и младинската политика на Град Скопје, што треба да ги исполнат носителите на спортските активности и активностите на младите во градот, односно тие да се во функција на развојот на спортот како и развојот на активностите на младите на градот Скопје во 2023 година.

Со цел, Програмата да опфати квалитетни, оригинални и разновидни спортски содржини и содржини за млади кои ќе го одразат и идентификуваат интересот на градот Скопје, Град Скопје по усвојување на оваа Програма, ќе распише: јавен повик за распоредување на буџетски средства за финансирање програми и проекти во областа на спортот за 2023 година, јавен повик за распоредување буџетски средства за финансирање програми и проекти во областа на младите за 2023 година, јавен повик за доделување стипендии на спортисти – средношколци ученици во средните училишта на подрачјето на градот Скопје за 2023 година, како и јавна набавка за набавка на спортска опрема и реквизити за лица со попреченост.
Со оваа Програма, врз основа на критериуми за финансирање на програмите и проектите, се утврдуваат активностите на спортските настани, активностите на младите, како и активности и манифестации од интерес за Град Скопје за 2023 година и висината на средствата за нивна реализација.

Критериумите и правилниците за финансирање на програми, проекти, активности и манифестации од интерес за Град Скопје за 2023 година, донесени од Советот на Град Скопје, ќе ги спроведат Комисии за распоредување на буџетски средства, формирани од Градоначалникот на Град Скопје.
II. ЦЕЛИ

Основни цели на оваа Програма се:

- Афирмирање на Градот Скопје како развиен спортски центар со европски карактеристики што соодветствуваат на неговиот статус на главен град на Република Северна Македонија;
- Зголемување на опфатот на млади граѓани со спорт и спортско рекреативни активности преку развој на училишниот спорт, подеднакво за момчиња и девојчиња, обезбедувајќи организациска поставеност, средноучилишен градски систем на натпревари и поддршка на спортските активности на ученичките и учениците од средните училишта во градот Скопје;
- Создавање услови за настапи во земјата и во странство, на наши истакнати спортистки и спортисти, и настапи на млади спортски надежи, и гостување во градот Скопје на спортистки и спортисти со постигнати врвни резултати во меѓународна конкуренција.
- Развој и поддршка на програмите за спорт и рекреација на лицата со попреченост на подрачјето на град Скопје.

- Остварување и унапредување на меѓународната спортска соработка.

- Развој и поддршка на програми, проекти и активности за младите на подрачјето на град Скопје.
III. АКТИВНОСТИ
Активностите во областа на спортот и младите, Град Скопје ќе ги насочи кон поттикнување, поддржување и помагање во остварувањето на целите на оваа Програма.

Во таа насока ќе се спроведуваат активностите за:

· ИЗБОР НА НАЈУСПЕШНИ СПОРТИСТКИ И СПОРТИСТИ, ТРЕНЕР И ЕКИПА НА ГРАД СКОПЈЕ ЗА 2023 ГОДИНА;
· МАНИФЕСТАЦИИ ОД ОСОБЕН ИНТЕРЕС НА ГРАД СКОПЈЕ;
· ПОДДРШКА НА ПРОГРАМИ ПРЕКУ ПРОЕКТОТ – РАЗВОЈ НА УЧИЛИШНИОТ СПОРТ НА СРЕДНИТЕ УЧИЛИШТА ВО ГРАДОТ СКОПЈЕ; 
· ПРОГРАМИ ЗА АКТИВНОСТИ НА ЛИЦА СО ПОПРЕЧЕНОСТ НА ПОДРАЧЈЕТО НА ГРАД СКОПЈЕ;
· ДОПОЛНИТЕЛНО УТВРДЕНИ АКТИВНОСТИ ВО СПОРТОТ;
· ПОДДРШКА НА ПРОГРАМИ, ПРОЕКТИ И АКТИВНОСТИ НА МЛАДИНСКИ ЗДУЖЕНИЈА И ОРГАНИЗАЦИИ КОИ ДЕЈСТВУВААТ ВО РАЗЛИЧНИ ОБЛАСТИ ОД МЛАДИНСКОТО ЖИВЕЕЊЕ ВО СКОПЈЕ;
· ПОДДРШКА НА ПРОГРАМИ, ПРОЕКТИ И АКТИВНОСТИ НА ТАЛЕНТИРАНИ МЛАДИ ПОЕДИНЦИ КОИ СЕ АКТИВНИ ВО РАЗЛИЧНИ ОБЛАСТИ ОД МЛАДИНСКОТО ЖИВЕЕЊЕ ВО СКОПЈЕ;
· ФОНД ЗА СТИПЕНДИРАЊЕ НА СПОРТИСТИ - СРЕДНОШКОЛЦИ НА СРЕДНИТЕ УЧИЛИШТА ВО ГРАДОТ СКОПЈЕ, ЖИТЕЛИ НА СКОПЈЕ и
· ЈАВНА НАБАВКА НА СПОРТСКА ОПРЕМА И РЕКВИЗИТИ ЗА ЛИЦА СО ПОПРЕЧЕНОСТ.
IV. ФИНАНСИРАЊЕ - РАСПОРЕДУВАЊЕ НА БУЏЕТСКИТЕ СРЕДСТВА

Средствата за реализирање на Програмата за активностите во областа на спортот и младите во град Скопје за 2023 година, во вкупен износ од 15.200.000 денари се обезбедуваат од Буџетот на Град Скопје за 2023 година и тоа од Л Програма - спорт и рекреација, потпрограма Л0, потставка 463120, потставка 464990, потставка 425990 и потставка 423990, и тоа:
· За избор на најуспешни спортистки и спортисти, тренер и екипа на Град Скопје за 2023 година ......................................................................... 500.000 ден.
· За манифестации од особен интерес на Град Скопје................ 4.000.000 ден.
· За поддршка на програми преку проектот - развој на училишниот спорт на средните училишта во градот Скопје............................................ 2.000.000 ден.

· За програми за активности на лица со попреченост на подрачјето на град Скопје..................................................................................................... 600.000 ден.

· За дополнително утврдени активности во спортот...................... 100.000 ден.

· За програми, проекти и активности на младински здруженија и организации кои дејствуваат во различни области од младинското живеење во Скопје .......................................................................... 2.000.000 ден.

· За програми, проекти и активности на талентирани млади поединци кои се активни во различни области од младинското живеење во Скопје
.............................................................................................................. 1.000.000 ден.

· За фонд за стипендирање на спортисти – средношколци на средните училишта во градот Скопје, жители на Скопје............................ 3.000.000 ден.
· За набавка на спортска опрема и реквизити за лица со попреченост 
.............................................................................................................. 2.000.000 ден.

ВКУПЕН ИЗНОС ЗА ЦЕЛАТА ПРОГРАМА:                                          15.200.000 денари
V. ИЗВРШИТЕЛ НА ПРОГРАМАТА

Градоначалникот на Град Скопје се грижи и го обезбедува спроведувањето на оваа Програма преку Секторот за јавни дејности.
VI.  ЗАВРШНА ОДРЕДБА

Оваа ПРОГРАМА влегува во сила со денот на објавувањето во “Службен гласник на Град Скопје“.

	                              СОВЕТ НА ГРАД СКОПЈЕ

